
Gündəlik ictimai-siyasi qəzet

Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

om Azərbaycana 
Qələbələr yaraşır!

Birinci vitse-prezident Mehriban 
Əliyeva dünya çempionu olmuş 

şahmatçılarımızı təbrik edib

Azərbaycan Respublikasının Birinci vitse-
prezidenti Mehriban Əliyeva rəsmi instaqram 
səhifəsində İtaliyanın Sardiniya adasında keçirilən 
şahmat üzrə gənclər arasında dünya çempionatın-
da qızıl medallar qazanan Gövhər Beydullayeva 
və Abdulla Qədimbəylini təbrik edib.

AZƏRTAC xəbər verir ki, Birinci vitse- prezidentin 
bununla bağlı paylaşımında deyilir: “ Əziz Gövhər Bey-
dullayeva və Abdulla Qədimbəyli! Parlaq qələbəniz 
münasibətilə sizi ürəkdən təbrik edirəm! Sizinlə qü-
rur duyuram! Əməyinizə və iradənizə görə sağ olun! 
Azərbaycana Qələbələr yaraşır!”.

Oljas Süleymenov: 

Heydər Əliyev  
mənim müəllimim idi

Zəngəzur: Türkün  
bütövlük dəhlizi, İranın 
dirənişindəki bədxahlıq

Qubadlı öz sakinlərini gözləyir
Döyüşə-döyüşə, düşməni qova-

qova irəliləyirdilər. Rəşadətli ordu-
muz  Qubadlı ərazisinə girəndə Şükür 
Həmidov sevindiyindən üzü dağlara, 
düşmənin daldalandığı səmtə avtomat-
dan yaylım atəşləri açdı, “Qoy, zalımla-
rın bağırları lap yarılsın!” – dedi. Doğma 
Armudluya yaxınlaşdıqları gün Sumqa-
yıtdakı valideynlərinə zəng edərək de-
mişdi ki, tezliklə kəndimizin azad olun-
ması xəbərini eşidəcəksiniz. Armudlu 
qarşıdakı təpələrin o üzündədir. Yalı aş-
saq, görünəcək. Amma ertəsi gün...

Səhifə  5

Səhifə  6

Səhifə  7

Azərbaycan – Gürcüstan strateji tərəfdaşlıq 
əlaqələri müttəfiqlik səviyyəsinə qalxıb

Azərbaycan Prezidenti İlham Əliyevin Gürcüstana işgüzar səfəri
Tbilisi Beynəlxalq Hava 
Limanında qarşılanma

Azərbaycan Respublikasının Prezidenti İlham 
Əliyev oktyabrın 24-də Gürcüstana işgüzar səfərə 
gəlib. 

AZƏRTAC xəbər verir ki, Azərbaycanın və Gürcüstanın 
Dövlət bayraqlarının dalğalandığı Tbilisi şəhərinin Şota 
Rustaveli Beynəlxalq Hava Limanında Prezident İlham 
Əliyevin şərəfinə fəxri qarovul dəstəsi düzülmüşdü.

Azərbaycan Prezidentini Gürcüstanın xarici işlər naziri İlya 
Darçiaşvili və digər rəsmi şəxslər qarşıladılar. 

Azərbaycan Prezidenti İlham Əliyevin Gürcüstanın  
Baş naziri İrakli Qaribaşvili ilə təkbətək görüşü keçirilib 

Oktyabrın 24-də Mçxeta rayonundakı 
Muxrani sarayında (Château Mukhrani) 
Azərbaycan Respublikasının Prezidenti 
İlham Əliyevin Gürcüstanın Baş naziri İrakli 
Qaribaşvili ilə təkbətək görüşü keçirilib. 

AZƏRTAC xəbər verir ki, Gürcüstanın Baş naziri 
dövlətimizin başçısını qarşıladı. 

Sonra rəsmi foto çəkdirildi. 
Görüşdə Azərbaycan–Gürcüstan əlaqələrinin inkişaf 

perspektivləri barədə fikir mübadiləsi aparıldı.

Prezident İlham Əliyev və Gürcüstanın Baş naziri İrakli Qaribaşvili 
“Qarabağ xanlığının irsi” sərgisi ilə tanış olublar

Azərbaycan Respublikasının Prezidenti İlham Əliyev və 
Gürcüstanın Baş naziri İrakli Qaribaşvili oktyabrın 24-də Mçxeta 
rayonundakı Muxrani sarayında (Château Mukhrani) “Qarabağ 
xanlığının irsi” sərgisi ilə tanış olublar. 

AZƏRTAC xəbər verir ki, sərgidə “Qara-
bağ xanlığı. Tarixi və mədəni kimlik” kitabı 
təqdim edilib.

Qeyd edək ki, sərgidə nümayiş olunan 
fotolar “Qarabağ xanlığı. Tarixi və mədəni 

kimlik” kitabından seçilərək götürülmüş arte-
faktlar əsasında hazırlanıb. Onların arasın-
da Qarabağ xanlığına aid edilən bayrağın 
məlum olan ilk təsvirini, Qarabağ xanları 
sülaləsində qorunmuş Şah İsmayılın qalxanı, 

qədim xalçaları, Sərdar məscidinin və onun 
fasadının dekorasiya plitələrini, həmçinin 
XIX əsr Şuşa şəhərinin görüntülərini, XIX 
əsrin sonu – XX əsrin əvvəllərində Sərdar 
xan sarayının fasadını və daxili görünüşü-
nü, XIX əsrə aid at yəhərini, iki tar və üçsimli 

kamançanı əks etdirən fotolar, Mirzə Qədim 
İrəvaninin müəllifi olduğu Həsən Qulu xan 
Qacarın, Fətəli şah Qacarın portretləri xüsu-
si maraq doğurur. 

(ardı 2-ci səhifədə)

Özəl podratçı  
Tərtərdə 2 şəhid 

ailələsinə fərdi ev tikib 
Prezident  İlham Əliyev və Birinci vitse-

prezident Mehriban xanım Əliyevanın şəhid 
ailələrinin və qazilərin mənzil-məişət 
probleminin həllinə iş adamlarının  da qoşulması 
çağırışına cavab   olaraq  “Çarbağ” MMC  Tərtər 
rayonunda 2 şəhid ailəsinin hər biri üçün 
dördotaqlı fərdi ev inşa edib. Bügünlərdə həmin 
mənzillər Qaradağlı və Yenikənd kəndlərində 
nəzərdə tutulmuş  sahiblərinə təqdim edildi.

Rayon ictimaiyyəti təmsilçilərinin və qonaqların iş-
tirakı ilə keçirilən hər iki mərasimdə  əvvəlcə Vətən 
uğrunda qurban getmiş şəhidlərin  əziz xatirəsi yad 
edildi, onların  məzarları önünə gül-çiçək dəstələri qo-
yuldu,  ruhlarına dualar oxundu.  Sonra Milli Məclisin 
sədr müavini Adil Əliyev rayonun  Qaradağlı kəndində 
şəhid Aslan Hüseynovun  və Yenikənd kəndində  şəhid 
Azər Qasımovun ailə üzvlərinə yeni tikilmiş dördotaq-
lı fərdi yaşayış evlərinin açarlarını təqdim etdi.  Şəhid  
ailələrinin üzvləri göstərilən yüksək diqqət və qayğıya 
görə Prezident İlham Əliyevə və Birinci vitse-prezident 
Mehriban xanım Əliyevaya minnətdarlıqlarını bildirdilər.

Xatırladaq ki, şəhid Aslan Hüseynov  “Azərbaycan 
bayrağı” ordeni, “Vətən uğrunda” və “Suqovuşanın 
azad olunmasına görə” medalları, şəhid Azər Qasımov  
isə  “Vətən uğrunda” , “Cəsur döyüşçü” və “Suqovuşa-
nın azad olunmasına görə” medalları ilə təltif edilib.

Əliqismət BƏDƏLOV,  
“Xalq qəzeti”

25 oktyabr 2020-ci il
 9 Azərbaycan Ordusunun Qarabağdakı zəfər 

yürüşü davam edir. Ali Baş Komandan İlham 
Əliyevin rəhbərliyi ilə ordumuz yeni tarix yazır. Hər 
gün savaş meydanından xoş xəbərlər gəlir. Əsgər 
və zabitlərimiz döyüş tapşırıqlarını şərəflə yerinə 
yetirirlər. İgid hərbçilərimiz uğurlu əməliyyatlar 
keçirərək, bir-birinin ardınca şəhərləri və digər ya-
şayış məntəqələrini işğaldan azad edir, strateji 
yüksəklikləri tuturlar. Düşmən Azərbaycan əsgərinin 
əzmi qarşısında duruş gətirə bilməyərək silahını atıb 
qaçır. Hər gün düşmənə məxsus çoxsaylı zirehli tex-
nika məhv edilir və qənimət kimi götürülür.

 9 Azərbaycan Respublikasının Prezidenti İlham 
Əliyev özünün rəsmi “Twitter” səhifəsində bildirib: 
“Bu gün Azərbaycan Ordusu Zəngilan, Cəbrayıl, 
Qubadlı rayonlarının bir neçə kəndini və Qubad-
lı şəhərini işğalçılardan azad etmişdir. Eşq olsun 
Azərbaycan Ordusuna! Qarabağ Azərbaycandır!”;

 9 Ali Baş Komandan İlham Əliyev Müdafiə Na-
zirliyinin Mərkəzi Komanda Məntəqəsində keçirilən 
operativ müşavirədə deyib: “Mən əminəm ki,  
Azərbaycan öz ərazi bütövlüyünü bərpa edəcək. 
Biz öz torpağımızda vuruşuruq. Haqq-ədalət bi-
zim tərəfimizdədir, beynəlxalq hüquq bizim 
tərəfimizdədir, tarixi ədalət bizim tərəfimizdədir...”;

 9 Müdafiə Nazirliyinin mətbuat xidmətinin 
mətbuat katibi polkovnik-leytenant Anar Eyvazov okt-
yabrın 25-də Hərbi İnformasiya Mərkəzində keçirilən 
brifinqdə deyib:  “Oktyabrın 24-ü gün ərzində və 
25-nə keçən gecə cəbhənin Ağdərə, Xocavənd, Fü-
zuli, Hadrut, Qubadlı və Laçın istiqamətlərində dö-
yüş əməliyyatları davam edib. Düşmən əməliyyat 
sahəsindəki qoşunlarımızı, həmçinin Ağdam, Tərtər, 
Ağcabədi rayonlarını tanklar, minaatanlar və toplar-
dan atəşə tutub”.

 9 Anar Eyvazov bildirib ki, Azərbaycan Ordu-
sunun bölmələri əməliyyat planına uyğun olaraq 
əsas istiqamətlərdə döyüş fəaliyyətlərini davam 
etdirib və işğaldan azad edilmiş əraziləri bir qədər 
də genişləndirib. Qoşunlarımız cəbhənin Xocavənd, 
Qubadlı və Laçın rayonları ərazisində düşmənə ciddi 
atəş zərbələri endirərək onun müqavimətini zəiflədib 
və müxtəlif istiqamətlərdə döyüş mövqelərini 
düşməndən təmizləyib.;

 9 Müdafiə Nazirliyinin mətbuat katibi deyib 
ki, Azərbaycan Ordusunun keçirdiyi fəaliyyətlər 
nəticəsində cəbhənin müxtəlif istiqamətlərində 
düşmənin xeyli sayda canlı qüvvəsi, eləcə də 3 tan-
kı, 2 piyada döyüş maşını, 6 artilleriya qurğusu, 1 
“Qiasint-B” topu, 2 “Qrad”, 1 komanda idarəetmə 
məntəqəsi, 9 avtomobil texnikası və bir neçə atəş 
nöqtəsi məhv edilib.;

 9 Baş Prokurorluğun mətbuat xidmətinin 
məlumatına görə,  oktyabrın 24-də səhər saatların-
dan başlayaraq Ermənistan ordusunun bölmələri 
tərəfindən Goranboy və Tərtər rayonları müxtəlif 
istiqamətlərdən intensiv raket və ağır artilleriyadan 
atəşə tutulub.

 9 Saat 10 radələrində Ermənistan silah-
lı qüvvələri tərəfindən Tərtər rayonunun Kəbirli 
kəndinə raket atılması nəticəsində 2004-cü il 
təvəllüdlü İsmayılzadə Orxan Rəhbər oğlu həlak 
olub.

 9 Bundan başqa, saat 9 radələrində Goranboy ra-
yonunun Tapqaraqoyunlu kəndinə top mərmilərinin 
düşməsi nəticəsində Yaqubov Qafqaz Bəhmən oğlu 
və Şirinov Bəylər Zahid oğluna məxsus fərdi evlərə 
külli miqdarda ziyan dəyib.

“Xalq qəzeti”

Vətən savaşının iyirmi doqquzuncu günü

(əvvəli 1-ci səhifədə)

Milli Qəhrəman Şükür Həmidovla 
ilk və son görüşüm iki il əvvəl 
“Salnamə” studiyasının onun haqqın-
da çəkdiyi “Aprel yüksəkliyi” sənədli 
filminin Nizami Kino Mərkəzində 
premyerası zamanı olub. Dediyi 
sözlər birbəbir yadımdadır: “Biz tor-
paqlarımızı azad edəcəyik. Buna 
heç bir şübhə ola bilməz. Doğma 
Qubadlıya da gedəcəyik”.

Şükür Həmidov məlum  Aprel 
döyüşlərində Cocuq Mərcanlı 
tərəfdə “Ohanyan səddi” adlanan 
keçilməz maneəni 40 dəqiqəyə 
aşan igidlərin önündə gedib. On-
ların sürətli yürüşündən qorxan 
ermənilər pərən-pərən düşüblər. 
Hücumdan bir saat sonra orada ar-
tıq Azərbaycan bayrağı dalğalanıb. 
Lələtəpə yüksəkliyinin azad edilməsi 
əməliyyatı zamanı göstərdiyi 
şücaətə görə Şükür Həmidova vax-
tından əvvəl polkovnik hərbi rütbəsi 
verilib. Prezidentin 22 aprel 2016-cı 
il tarixli sərəncamı ilə “Azərbaycan 
Respublikasının Milli Qəhrəmanı” 
adına layiq görülüb. Füzulidə hərbi 
hissəyə komandirlik etdiyi zaman 
başlanan İkinci Qarabağ savaşına – 
qisas döyüşlərinə başlayıb.   

Polkovnik Həmidov 1975-ci 
ildə Qubadlının Armudlu kəndində 
anadan olub. “Zəfər yürüşü”nün 
ilk günlərindən can atdığı o idi ki, 
ərazilərimizi düşməndən təmizləyə-
təmizləyə gedib doğma kəndinə 
qovuşsun. Otuz il əvvəl nankor qon-
şularımızın işğal etdiyi Qarabağın 

uğrunda, necə deyərlər, ölümünə 
çarpışmaq, Şərqi Zəngəzuru, o 
cümlədən Qubadlını azad görmək 
onun ən böyük arzusu idi. 

Döyüşə-döyüşə, düşməni qo-
va-qova irəliləyirdilər. Rəşadətli or-
dumuz Qubadlı ərazisinə girəndə 
Şükür Həmidov sevindiyindən üzü 
dağlara, düşmənin daldalandığı 
səmtə avtomatdan yaylım atəşləri 
açdı, “Qoy, zalımların bağırları lap 
yarılsın!” dedi. Doğma Armudluya 
yaxınlaşdıqları gün Sumqayıtdakı 
valideynlərinə zəng edərək demişdi 
ki, tezliklə kəndimizin azad olunma-
sı xəbərini eşidəcəksiniz. Armud-
lu qarşıdakı təpələrin o üzündədir. 
Yalı aşsaq, görünəcək. Amma ertəsi 
gün... Oktyabrın 22-də, kəndə lap 
az qalmış qəlbi Vətən eşqi ilə alışıb-
yanan Şükür şəhid oldu. Ertəsi gün 
möhtərəm Prezidentimiz, müzəffər 
Ali Baş Komandanımız İlham Əliyev 
onun atası Nəriman Həmidovla te-
lefonla danışıb başsağlığı verdi.   
Belə igid övlad yetişdirdiyinə görə 
ona minnətdarlığını bildirdi,  Şükü-
rün doğulduğu və azadlığı uğrunda 
həlak olduğu Qubadlı rayonunda 

onun adının əbədiləşdiriləcəyini 
vurğuladı. Ölümündən sonra Şükür 
Həmidovun döyüş xidmətləri “Zəfər” 
ordeni və “Vətən uğrunda” medalı ilə 
dəyərləndirildi. 

...Düz bir il idi ki, Milli Qəhrəmanın 
atası Nəriman kişi Şükürün şəhid 
qanının töküldüyü yerə gedib ora-
da torpağı öpməyi əhd eləmişdi. 
Nəhayət, onun arzusu həyata keç-
di. Olduqca təsirli səhnə idi. Şəhid 
qəhrəmanın atası həm müqəddəs 
torpağı öpdü, həm də Qubadlıda 
Prezident İlham Əliyevlə görüşdə 
ürək sözlərini dedi. Şanlı Qələbəyə 
görə, şəhidlərin ruhuna böyük ehti-
rama görə minnətdarlığını çatdırdı.

Şükür Həmidovun şəhadətindən 
üç gün sonra Qubadlı canlar və 
qanlar bahasına azad olundu. 
Bu döyüşlərin çətinliyi onda idi ki, 
ermənilər çox güclü istehkamlar 
qurmuşdular, yüksəkliklərin hamısı 
onların əlində idi. Buna görə də ilk 
növbədə həmin yüksəkliklər alın-
dı. Azərbaycan Ordusu misilsiz 
fədakarlıq, peşəkarlıq göstərdi. Xan-
lıq qəsəbəsi, Padar, Sarıyataq, Mah-
mudlu kəndləri bizim nəzarətimizə 

keçdi. Həmin gün, yəni, oktyabrın 25-
də Qubadlı rayonunun mərkəzində 
Azərbaycan bayrağı ucaldıldı. 

Rayon alınan gün Sumqayıtda 
məskunlaşmış qubadlılar hamılıqla 
icra hakimiyyətinin qarşısına toplaş-
dılar. Böyük qələbəlik idi. Hamı bir 
ağızdan “Yaşasın Ali Baş Koman-
dan!”, “Azərbaycan Ordusuna eşq 
olsun!” şüarlarını səsləndirdi. 27 illik 
yurd həsrətinə son qoyulan Qubadlı 
sakinləri bayram edirdilər. Bakıdan 
404 kilometr məsafədə yerləşən Qu-
badlının 44 gündən də az müddətdə 
azad edilməsi Silahlı Qüvvələrimizin 
tarixi hünər səhifələrindən bir kimi 
dəyərləndirildi.

Rayonun işğaldan azad olun-
masının 1-ci ildönümü cənab  
İlham Əliyevin iştirakı ilə Qubadlıda 
keçirildi. Prezidentin dəvəti ilə ora-
ya toplaşmış qubadlıların uçmağa 
qanadı yox idi. Həmin tarixi görüşdə 
dövlət başçısı onlara “Qubadlıya xoş 
gəlmisiniz!” – dedi. Bunu eşitməkdən 

böyük xoşbəxtlik tanımayan rayon 
ictimaiyyətinin nümayəndələri Prezi-
denti ürəkdən alqışladılar. Sevincdən 
gözləri yaşaranlar az olmadı.

Qarabağı, Şərqi Zəngəzuru 
düşmən tapdağından qurtarmış 
igidlərin sırasında Qubadlının  Milli 
Qəhrəman Şükür Həmidov kimi 
yetirmələri də çox olub. Onlar Sum-
qayıtdakı Şəhidlər xiyabanında uyu-
yurlar. Buraya hər gün dəstə-dəstə 
ziyarətçi gəlirlər. Ölməz şəhidlər 
Həmzə Adıyev, Orxan Rəhimli, 
Məhəmmədəli Həsənzadə, Vü-
sal Allahverdiyev, İlkin İskəndərov, 
Ülvi Məhərrəmov, Rüfət Musta-
fayevin məzarları daim təzə-tər 
güllərlə bəzədilir. Ötən ilin iyunun-
da peşə borcunu yerinə yetirən za-
man minaya düşərək həlak olmuş 
AzTV-nin operatoru Sirac Abışov 
da orada dəfn edilib. Onların hər 
biri qəhrəmandır, təkcə Qubadlı-
nın deyil, bütöv Vətənimizin şöhrət 
salnaməsinə al qanları ilə pozulmaz 
sətirlər yazıb...

Prezident İlham Əliyev bir 
həftə öncə Qubadlıya səfərində 

“Bərgüşadçay” və “Zabuxçay” su 
anbarlarının layihələri ilə tanış 
olub, Qubadlı  Elektrik Şəbəkəsinin 
Rəqəmsal İdarəetmə Mərkəzinin 
təməlini qoyub. Dövlətimizin baş-
çısına və birinci xanım Mehri-
ban Əliyevaya Qubadlı şəhərinin 
Baş planı təqdim olunub. Ölkə 
rəhbəri ilə xanımı orada İşğal və 
Zəfər muzeylərinin təməlqoyma 
mərasimində iştirak ediblər.

İki ildir ki, Qubadlı azad nəfəs 
alır, dirçəldilir, əzəli sakinlərini qar-
şılamağa hazırlaşır. Prezident İlham 
Əliyev dəfələrlə bu rayonda olub, hər 
səfəri ilə ermənilərin viran qoyduğu 
yurd yerlərinə yeni nəfəs, hərarət, 
canlanma gətirib. Əslən Qubadlıdan 
olan bir jurnalist kimi bu səfərlərin 
bütün detallarını əzbər bilirəm. 
Amma ötən il dekabrın 24-də - öz ad 
günündə möhtərəm Prezidentimizin 
Qarabağa səfərinin təsirli bir anı-
nı heç unuda bilmirəm.  Prezident 
İlham Əliyev işğaldan azad edilən 
Qubadlı rayonunun Qəzyan kəndinə 
səfəri zamanı ermənicə kənd adı 
yazılmış lövhəni görərək onu sök-
dürüb. Dövlət başçısı özü avtomo-
bili idarə edərkən həmin lövhəni 
görüb və “ermənicə nəsə yazıblar 
orada” deyərək maşını  saxlayıb. 
Daha sonra isə həmin lövhə sökü-
lüb. Prezident lövhəni tapdalayıb. 
Cənab İlham Əliyevi xalqa sevdirən 
həm də bu cür vətənsevərlik və 
təəssübkeşlik addımlarıdır.

Dövlət başçısı Qubadlı haqqında 
deyib ki, bu rayon beynəlxalq hava li-
manlarının tikildiyi Zəngilan və Laçın 
rayonlarının arasında yerləşməklə, 
coğrafi mövqeyi və logistik imkan-
ları baxımından strateji əhəmiyyətə 
malikdir. “Şəhər Şimal (Kəlbəcər) 
və Cənub (Zəngilan) xidmət, isteh-
salat şəbəkələrinin bağlantı nöqtəsi 
olmaqla,  kənd təsərrüfatı, sənaye 
sahələrinin birgə inkişaf etdiriləcəyi, 
innovativ iş yerləri, bağçılıq imkan-
ları üzrə tədris kampusuna malik, 
eləcə də su mənbələrinə həssas 
yanaşmaların təşəkkül tapdı ekoloji 
dayanıqlı rayon mərkəzi kimi forma-
laşdırılacaq. Növbəti 20 il ərzində 
şəhər ərazisinin 505 hektara, əhali 
sayının isə 14 min nəfərə çatdırılma-
sı planlaşdırılır”.

Azad Qubadlı öz sakinlərini 
gözləyir. Onlar bu torpaqlarda bərpa-
quruculuq işlərini yaxından izləyir və 
özləri də bu prosesdə iştirak etmək 
istəyirlər.

M.MÜKƏRRƏMOĞLU,  
“Xalq qəzeti”

Qubadlının azad olunmasından 2 il ötür  

Qubadlı öz sakinlərini gözləyir

Biz gəlirik, doğma Cəbrayıl!

Vətən müharibəsi şanlı Qələbəmizlə 
başa çatdıqdan  6 gün sonra – 2020-ci il 
noyabrın 16-da möhtərəm  Prezidentimiz 
İlham Əliyev və birinci xanım  Mehriban 
Əliyevanın işğaldan azad edilən ərazilərə 
səfəri oldu. Səfər zamanı  Prezident 
Cəbrayıl şəhərində və Xudafərin 
körpüsündə üçrəngli Azərbaycan bayra-
ğını qaldırdı.  Əzəmətli bayrağımız  dalğa-
landıqca sevincdən  ürəyimiz köksümüzə 
sığmırdı. Xəyalım məni  1992–1993- cü 
illərə apardı. 

Mən özüm də  qazi olmuşam. 
Müharibənin odlu-alovlu yollarından 
keçmişəm. Döyüşlərdə yaralanmışam. 
Müharibə veteranı, ikinci qrup əliləm. 
Həmin  illərdə ölkədə vəziyyət getdikcə 
pisləşirdi. Baş verən hadisələr gələcəkdə 
vəziyyətin daha pis olacağından xəbər 
verirdi. “Arxalı köpək qurd basar”,– 
deyiblər. Xarici havadarlarına arxa-
yın olan Ermənistan üstümüzə gəlirdi. 
Özü də misli görünməmiş qəddarlıqla, 
vəhşiliklə. Qoca, cavan,  uşaq bilmədən 
hamını  xüsusi amansızlıqla qətlə 
yetirirdilər. Hakimiyyətdə olanların başla-
rı birincilik davasına qarışmışdı. Bundan 
istifadə edən ermənilər  daxilimizdə olan 
xəyanətkarların köməyi ilə  ərazilərimizi 
addım-addım işğal edir, yaşayış 
məntəqələrini viran qoyurdular.

Yuxarılar tədbir görmək, əhalinin 
təhlükəsizliyini təmin etmək əvəzinə, bizə 
“dözümlü, səbirli olmağı” tövsiyə edirdilər. 
Digər tərəfdən də əlimizdə olan silahla-
rı  heç bir səbəb göstərmədən yığırdılar. 
Ermənilər isə hər gün üstümüzə ayaq-
lanırdılar.  Həmin dövrdə ölkədə nizami 
ordumuz da yox idi. Silahlı hərbçilər ayrı-
ayrı vəzifəli və imkanlı şəxslərin “tapşırıq-
larını” yerinə yetirirdilər. Xalqı qoruyan yox 
idi. Ümid yalnız özümüzə qalmışdı. Mən 
o vaxt alim-aqronom idim. Məcburiyyət 
qarşısında qalıb işimi-gücümü buraxıb  
könüllülərdən ibarət  yerli özünümüdafiə 
batalyonu yaratdım.  Çətinliklə də olsa, 
silah-sursat əldə edirdik. Ermənilər ara-
sında  silah satanlar var idi. Mal-qaramızı 
satıb silah alırdıq. Həmin vaxtdan başla-

yaraq, rayonumuzu müdafiə etmək üçün 
erməni silahlılarına qarşı vuruşmağa 
başladıq. Etiraf edim ki, ermənilər güclü 
və silahlı idilər. Çünki onlara kömək edən 
dövlətlər var idi. Biz şəhidlər verirdik, 
ancaq geri çəkilmirdik. 1993- cü ilin orta-
larında artıq  vəziyyət daha da pisləşdi. 
Yuxarıdan  heç bir kömək gəlmədiyini 
görüb ailə üzvlərimizi rayondan çıxardıq 
və  utancverici olan “məcburi köçkün” 
adını daşımaq məcburiyyətində qaldıq. 
Öz ölkəsində məcburi köçkün olmaq 
xəcalətdi. İyirmi yeddi  il daşıdıq bu adı. 

Ulu öndər Heydər Əliyevin hakimiyyətə 
qayıdışından sonra ordu quruculuğun-
da əsaslı dönüş yaradıldı. Ermənilər ilk 
dəfə 1994- cü ildə “Horadiz əməliyyatı” 
zamanı gücləndiyimizi hiss etdilər. Artıq 
hiss edirdik ki, nizami ordu quruculu-
ğunda qətiyyətli addımlar atılır. Cənab 
İlham Əliyevin ölkəyə rəhbərliyindən 
sonra isə bu sahədə aparılan islahatlar 
2016- cı ilin Aprel döyüşlərində özünü 
büruzə verdi. Həmin döyüşlərdən sonra 
məndə nə vaxtsa qələbəmizə ümid ya-
randı. Dörd il sonra Tovuz döyüşlərində 
ordumuzun qəhrəmanlığı bu ümidi inama 
çevirdi. Nəhayət, 2020- ci il sentyabrın 
27-də Ermənistan ordusunun başladığı 

müharibə onlara çox baha başa gəldi. 
İlk gündən işğalçılara verilən  “dərs”  
düşmənə ağır zərbə oldu.

2020-ci il noyabrın 10- da səhərə 
yaxın respublikamızı bürüyən Qələbə 
sədasına yuxudan oyandıq. Hamımz bir-
birimizi qucaqlayırdıq. Yalnız bir söz deyə 
bilirdik: “Qələbə”!

Bu il oktyabrın 20 - si biz cəbrayıllılar 
üçün daha bir unudulmaz gün oldu. 
Həmin gün rayonumuzda Azərbaycan 
bayrağı ilə yanaşı,  Türkiyə  bayrağı 
da dalğalanırdı. Möhtərəm Prezidenti-
miz  İlham Əliyev qardaş ölkə Prezidenti 
Rəcəb Tayyib Ərdoğanı Cəbrayıl rayo-
nunda qarşıladı, təkbətək görüş keçirdilər 
və  jurnalistlər üçün mətbuat konfransı 
təşkil olundu. Bəli,bu gün inamla deyirik: 
Qarabağ Azərbaycandır!  

...Biz yol üstündəyik. Bütün 
əşyalarımızı da hazırlamışıq. Doğma 
kəndimiz yolumuzu gözləyir. İyirmi yed-
di illik həsrətdən sonra gəlirik, doğma 
Cəbrayıl!

Rüstəm HƏSƏNOV, 
Birinci Qarabağ müharibəsi 

veteranı, II qrup əlil, alim-aqronom

Deyirlər kişi ağlamaz. Mən də razıyam. Çünki kişi səbirli, dözüm-
lü, təmkinli, qürurlu olmalıdır. Axı övladlar atalarını hamıdan güc-
lü hesab edirlər. Ona görə də atanın övlad qarşısında ağlaması-

na yaxşı baxmıram. Ancaq Vətən müharibəsinin 8-ci günü–möhtərəm 
 Prezidentimiz, müzəffər Ali Baş Komandan İlham Əliyevin xalqa 
müraciətindəki  “Bu gün Azərbaycan Ordusu Cəbrayıl şəhərini və rayonun 
bir neçə kəndini işğaldan azad etmişdir. Eşq olsun Azərbaycan Ordusuna! 
Qarabağ Azərbaycandır!” – xəbərini  eşidəndə göz yaşlarımı necə saxla-
ya bilərdim? Bu xəbəri eşidəndə artıq səbir, dözüm, təmkin yaddan çıxdı.  
Bundan sonra  qəbiristanlığımız, meşələrimiz , dağlarımız, çaylarımız, bu-
laqlarımız murdar erməni nəfəsindən təmizlənəcək. Dədə-baba yurdumuz 
erməni faşistlərinin tapdağı altında qalmayacaq. O gün bəlkə də  bütün 
cəbrayıllılar göz yaşını saxlaya bilmədilər.  İyirmi yeddi il idi ki, bu xəbəri 
gözləyirdik.  Onu da qeyd edim ki, müharibə başlanan günün ertəsindən 
hər gün qələbə soraqlı xəbərlər eşitməyə adət etmişdik.

Füzulidə 2 qədim kəhrizə 
yeni həyat verildi

 Füzuli rayonunda 2 qədim kəhrizin bərpa edilməsi 
rayonun etibarl su təchizatına yeni töhfə olub. “Azərbaycanda 
kəhriz su sistemlərinin bərpası vasitəsilə məcburi köçkünlərin 
məskunlaşdığı ərazilərdə kənd yerlərinin kompleks inkişafı” 
layihəsi çərçivəsində Şükürbəyli kəndi ərazisindəki Quruçay 
kəhrizi bugünlərdə bərpa edilərək yerli icmaların istifadəsinə 
verilib.

Koreya Beynəlxalq Əməkdaşlıq Agentliyinin maliyyə dəstəyi ilə 
Beynəlxalq Miqrasiya Təşkilatının Azərbaycan nümayəndəliyinin 
həyata keçirdiyi layihə əsasında bundan əvvəl Babı, Arayatlı və 
Molla Məhərrəmli kəndlərinin əhalisini içməli su ilə təchiz edən 
Babı kəhrizi bərpa edilmişdi. Son illərdə Ağdam, Goranboy, Füzuli 
və Qazax rayonları ərazisində yeni həyat verilmiş 20 kəhriz də bu 
birgə humanitar əməkdaşlığın uğurlu nəticəsidir.

